
Kirish. Bugungi kunda Yangi O‘zbekistonda inson qadri ulug‘lanadigan adolatli, erkin va
obod jamiyat, xalgparvar davlat, farovon hayot barpo etishga garatilgan islohotlarimiz jadid
bobolarimizning ezgu g‘oya va dasturlariga har jihatdan uyg'un va hamohangdir. Shu bois,
xalqimiz ozodligi va Vatanimiz ravnaqi yo‘lida aziz jonlarini fido qilgan ajdodlarimiz xotirasini
abadiylashtirish, ularning faoliyati va merosini yangicha tafakkur asosida o‘rganish hamda
targ‘ib etishga alohida e’tibor berilmoqda. Buyuk ma’rifatparvar bobolarimiz ilgari surgan
g'oyaviy-siyosiy, ijtimoiy-ma’rifiy hamda huqugqiy-axloqiy qarashlar nafaqat turli millat va
elatlar o‘rtasida bagrikenglik va hamjihatlik tamoyillarini mustahkamlashga, balki milliy
manfaatlarni himoya qilishga yo‘naltirilgan intilishlarni shakllantirishga xizmat qiladi. Ayniqsa,
bugungi murakkab va tahlikali davrda bu garashlar barchamiz, xususan, yoshlarimiz uchun
chinakam ibrat manbai bo‘lib xizmat qiladi. Ularning hayoti va jasorati bugungi tinch va
osoyishta kunlarga osonlik bilan erishilmaganini eslatib, milliy istiglolimizni, jonajon
Vatanimizni ko‘z qorachigiday asrashga doimo da’'vat etib turadi. Bugungi kunda
mamlakatimizda amalga oshirilayotgan islohotlar tarixan xalgimizning ilg‘or g‘oyalariga
asoslanadi. O‘zbekiston Respublikasi Prezidenti Sh.Mirziyoyevning “Buyuk ma’rifatparvar

bobolarimiz tomonidan olg‘a surilgan g‘oyaviy-siyosiy, ijtimoiy-ma’rifiy va huquqiy-axloqiy
qarashlar, turli millat va elatlar o‘rtasida bag'rikenglik va hamjihatlik tamoyillarini qaror
toptirish bilan birga, milliy manfaatlarni himoya qilishga qaratilgan intilishlar hozirgi
murakkab va tahlikali zamonda barchamiz, avvalo, yoshlarimiz uchun chinakam ibrat
namunasidir. Mahmudxo‘ja Behbudiy, Abdurauf Fitrat, Fayzulla Xo‘jayev, Munavvarqori
Abdurashidxonov, Abdulla Qodiriy, Abdulhamid Cho‘lpon, Usmon Nosir, Ubaydulla Xo‘jayev,
Abdulla Avloniy, Saidnosir Mirjalolov, Obidjon Maxmudov, Ashurali Zohiriy, Abduqodir
Shakuriy va boshqga ko‘plab insonlar siymosi har lahza qalblarimizni yoritib, tarixdan saboq
olishga undaydi. Ularning hayoti va jasorati bugungi tinch va osoyishta kunlarga osonlik bilan
erishilmaganini eslatib, milliy istiglolimizni, jonajon Vatanimizni ko‘z qorachig‘iday asrashga
doimo da’vat etib turadi” [1] -deb aytib o‘tgan gaplari yuqorida nomlari keltirilgan jadid
namoyondalarining fikrlari bilan hamohangdir.

Tadqiqot Metodologiyasi. Ayniyning jami ilmi donishi, butun borlig‘i Buxorodan kelib
chiqgadi. Uning ijod ravnaqi, gulshani ham Buxorodan. Buxoro unga ilm-u adab o‘rgatdi-deb
yozadi Jalol Ikromiy. Jadidlarning asosiy maqgsadi, avvalo, xalgni bosqinchilarga qarshi ma’nan
va aglan tarbiyalash, oz qadr-qimmatini anglatish bo‘ldi. 1917-yilda Turkiston jadidlari
o‘zlarining yangi siyosiy tashkilotlari “Ittihodi taraqqiy” (Ittihod -arabcha so‘z bo‘lib, uyushma,
tashkilot degan ma’nolarni bildiradi) ga asos soldilar. Bu tashkilot Turkiya muhojirlari
yordamida tuzilib, unga Usmonbek raislik qilgan. “Ittihodi taraqqiy” sovet hukumatining
mustamlakachilik siyosatini tanqid qilish, yoshlarni siyosiy faollashtirish va maktab ishlarini
isloh qilish bilan mashg‘ul bo‘lgan. Jamiyatning oldida turgan asosiy vazifa o‘quv yurtlari sonini
ko‘paytirish, maktablar qoshida kattalar uchun savodsizlikni tugatish kurslari ochish hamda
to‘garak va jamiyatlar tashkil etish, sovet hukumati ag‘darilganda, Turkiston muxtoriyatini
saglab qolish maqgsadida taraqqiyparvarlarning yangi kuchini tayyorlashdan iborat bo‘lganto
Hech shubhasiz aytish mumkinki, Sadriddin Ayniy ijodi XX asr jahon adabiyotining eng nodir,
eng e’tiborga loyiq va mazmun jihatidan eng boy sahifalaridan biridir. Uning badiiy ijodining
asosi ilm, ma’rifat, tarix, hayot va haqiqatga tayanadi. Ayniy asarlarini chuqur o‘rganish orqali
Sharq tarixi, madaniyati, mumtoz adabiyoti va milliy gadriyatlarini anglash imkoniyati
yaratiladi. Uning ilmiy-ijodiy merosi nafaqat adabiyot, tarix, pedagogika va adabiyotshunoslik
nuqtai nazaridan, balki tilshunoslik jihatidan ham tahlil etilishi lozim. Ayniy beqiyos ilm va
salohiyat sohibi bo‘lib, boshgalar uddalay olmaydigan ishlarni muvaffagiyat bilan amalga
oshira olgan ijodkor edi. U ilm va ijodga butun hayoti, kuch-quvvati va qobiliyatini bag‘ishlagan.

Ma'rifatparvar ajdodlarimizning merosi bugungi kunda barpo etilayotgan huquqiy-
demokratik davlat va fuqarolik jamiyatining poydevori sifatida xizmat qilishi tabiiydir. Bu
kimningdir xohishiga bog‘liq bo‘lmasa-da, xalqimiz jadid bobolarimiz tomonidan belgilangan
yo‘ldan og‘ishmay borishi kerak. Chunki ularning ilgari surgan goya va dasturlari Yangi
O‘zbekistonni qurish strategiyasi bilan to‘liq uyg‘un va mos keladi.

Ayniy ijodining durdona namunalaridan bo‘lgan "Odina", "Doxunda”, "Sudxo‘rning
o‘limi", "Qullar", "Esdaliklar" kabi asarlari jahon adabiyotida yuksak baholangan bo‘lib, fransuz,
ingliz, nemis, arab, mo‘g‘ul, chex, polyak, hind, xitoy, yapon, bulg‘or kabi o‘ttizdan ortiq xorijiy
tillarga tarjima qilingan. Xorijiy mamlakatlarda Ayniy ijodi va hayoti tarixchilar,
shargshunoslar va adabiyotshunoslar tomonidan keng o‘rganilib kelmoqda. O‘tgan yillar
davomida uning asarlari xorijda uch yuz martadan ortiq nashr qilingan. Xususan, "Esdaliklar"
asari jahonning o‘ttizdan ortiq xalglari tomonidan o‘z ona tillarida o‘qib kelinmoqda.

Xorijiy olimlar tomonidan ham Sadriddin Ayniy ijodiga katta e’tibor garatilgan. Fransuz
adabiyotshunoslari va tanqidchilari "Sudxo‘rning olimi" hamda "Esdaliklar" kabi asarlarni
yuksak baholab, ularga katta qiziqish bildirgan. Ayniy asarlarini chex tiliga tarjima qilgan va
uning hayoti hamda ijodiy faoliyati bo‘yicha tadqiqotlar olib borgan Chexoslovakiyalik
sharqgshunoslar Yan Ripka va Irji Bechkalar uni jahon adabiyotining yirik namoyandalari bilan
bir safga qo‘yganlar.

Adibning avtobiografik xarakterga ega bo‘lgan "Eski maktab" va xalqaro miqyosda
"Buxoro" nomi bilan mashhur bo‘lgan "Esdaliklar" asarlari Xitoy Xalq Respublikasida ham
qayta-qayta (1953-1958-yillar) chop etilgan. Ushbu asarlar Xitoyda katta ommaviy tiraj bilan
(1953, 1956, 1957, 1959-yillar) chop etilgan bo‘lib, tarjimon asarning 1959-yilgi nashriga
yozgan "kirish so‘z"ida shunday deydi: "Asarning bosh gahramonlari - oddiy, sofdil kishilardir.
Ular povestda tasvirlangan zolim amaldorlarga nisbatan bir necha pog‘ona yuqori turadilar.
Chunki muallif ehtiromi va samimiyati aynan shu oddiy xalq tomonida."

Adibning vafotidan ikki yil o‘tib, 1956-yilda "Esdaliklar" asari arab yozuvchisi Hamid
Abu Sa’d tomonidan rus tilidan arab tiliga tarjima qilinib, 1957-yilda Livanning "Bayrut"
nashriyotida chop etilgan. Livan ilmiy jamoatchiligi va taraqqiyparvar ziyolilari Shargning
buyuk san’atkori Sadriddin Ayniy qalamiga mansub boshqa asarlarni ham o‘qishga ishtiyoq
bildirganlar. Bu haqda Bayrut shahrida chop etiladigan "Al-adib" jurnali sahifalarida Sadriddin
Ayniy asarlari, aynigsa "Buxoro" kitobining tarjimasi bilan bog'liq maqolalar va taqrizlardan
bilishimiz mumkin. Sadriddin Ayniy amirlik zamonida voyaga yetdi, tanildi. Eski maktab,
madrasa ta’limini oldi. Otasining “Mulla bo‘lma, qozi bo‘lma, odam bo‘l”, degan o‘giti ta’sirida
kamol topdi. Maktabning, madrasaning chalamullalikka yo‘naltirilgan ta’limoti, amirlikning
mutaassiblikka tayangan tartiboti ma'rifatli ota o‘gitiga amal qilgan yosh Sadriddinda
gonigmaslik, norozilik, keyinchalik cheksiz nafrat hisini oshirdi. Ilk she’rlarida imo-ishoralar,
ramzlar vositasida ko‘ringan bu tuyg‘u nasriy asarlarida ochiq-oydin aks eta boshladi. Atrofdagi
nochorlik, zulm va zo‘ravonlik, amir jallodlari tomonidan akasining qatl etilishi, o‘zining darra
bilan kaltaklanishi kabi obyektiv, subyektiv omillar bu nafrat tuyg‘usini alangalatganligi
shubhasiz. Esdaliklarning taxminiy mundarijasi quyidagicha bo‘ladi. Qishlogda, shaharda
madrasa hayoti, uning dars programmasi, o‘qish tartibi, umuman shahar xalqining ahvoli, turli
tabaqalarning bir-birlariga munosabatlari (o‘zim ko‘rgan, bilgan va sezgan darajada),
o‘tmishdagi adabiy hayot, fikrimda paydo bo‘lgan o‘zgarishlar, amir hukumatiga va rasmiy
ulamolarga qarshi harakatlar, 1905-yil va fevral inqiloblarining Buxoroga ta’siri, bu orada
o‘zimning boshimdan o‘tgan voqealar, Buxorodan Samargandga ko‘chishim, Samarqandda
fevral va Oktyabr inqiloblari orasida ro‘y bergan voqealar. “Esdaliklar” - Ayniyning umr,
tafakkur va xotira kitobi. Uni taqdirlar qomusi desa ham aslo xato bo‘lmaydi. Bundoq
garaganda, ushbu asarda ham g‘am-g‘ussa, musibat, kulfat kop, zulmat juda quyuq - go‘yo
boshdan-oxir fojia tamoyili hokimlik giladi. Uni mutolaa qgilgan har bir o‘quvchi Ayniyni g‘irt
fojianavis adib deb biladi. Va asarning ba’zi qismlari, “Nahotki, shu voqealar rost bo‘lsa?
Nahotki, shunday bo‘lishi mumkin? Sovet davlati hadya etgan “baxt va ozodlik”ni sharaflash
uchun o‘tmish davr surati atayin qora bo‘yoqlarda chizilmaganmi?” - degan savollar paydo
giladi. “Esdaliklar” ayblashnimas, anglashni o‘rgatadi, tarixiy mushohadada biryoqlamalikka
yon bermaslikka undaydi. “Esdaliklar” mohiyat e’tibori ila shunday bir qudratli kitobki, u
bundan keyin ham millatni ichdan kemiradigan, xalgning yaxlit, qudratli xalq bo‘lishiga to‘siqlik
giladigan ijtimoiy, siyosiy, diniy va axloqiy illat hamda fojialarning tub ildizlariga diggatni

garatishda davom etaveradi. Shu ma’'noda mana bir mulohaza. “Esdaliklar” dunyo yuzini
ko‘rganda, Abdurauf Fitrat millatchi va xalq dushmani ayblovi bilan allagachon qatl etilgandi.
Shuning uchun Ayniy xotira kitobida unga o‘rin ajratmagan. Biroq men ko‘pincha ularni
birgalikda tasavvur etishga urinaman. Ayniyning “men”ligi Fitratniki bilan giyoslaganda, sinish
bo‘lmasa-da, unda egilish, jasoratsizlik deyilmasa hamki, ehtiyot va murosa seziladi. Ayniy
domladagi o‘zini ayash, shubha-gumonga berilmaslik Fitratda yo‘q. “Olov bilan” o‘ynashishni
esa u Ayniyga ravo ko‘rmaydi. [Im va ijodda Ayniy o‘zini namoyon eta bilishiga Fitrat
shubhalanmagan. Biroq mafkuraviy, ijtimoiy-siyosiy muammolarda ularning tushuncha va
qarashlarida tafovutlar ham qalqib chiqgan. “Esdaliklar”da bitilmagan va bir umr Ayniy galbini
g'ussalantirgan so‘zlar, bizningcha, Fitratga tegishlidir. Sho‘ro tuzumi va battol siyosati
Buxoroning bu ikki buyuk farzandini bir-biridan bir qadar sovitganiga qaramay, xiyonat va
sotqinlik chohiga qulatolmagan. Xullas, Fitratni Ayniydan, Ayniyni Fitratdan axtargan odam
Buxoro hasrati, Buxoro himmatini chuqurroq his etadi. Ayniyning so‘z ishlatmay so‘zlash, rang
qo‘llamay surat yaratish salohiyati ham ana shunda. Men o‘tgan yil qishda “Esdaliklar”ni yana
gayta qo‘lga oldim: bu gal o‘qish oldingiga nisbatan sekin va ancha uzoq davom etdi. Va ikki
narsa meni juda hayratlantirdi. Birinchisi - Ayniyni ilhomlantirgan milliy e’tiqod va ma’naviy
g'‘oyaning benihoya teranligi. Ikkinchisi - muallifning faqat va faqat Vijdon amri ila qalam
yuritgani. Yana shuni aytmog‘im kerakki, ma’lum bir tayyorgarliksiz, ya'ni zulmat va jaholat,
zulm va zo‘ravonliklar ila qurshalgan Buxoroning kamida yuz yillik tarixini zarur darajada
o‘rganmay turib “Esdaliklar’ning ma’no-mohiyatini har jihatdan mukammal o‘zlashtirishga
urinish uncha samara bermaydigan ishdir. “Esdaliklar”da “Buxoro oliftalari” deb atalgan bo‘lim
bor. Unda ust-boshi, fe’l-atvori, magsad-muddaosi o‘ziga xos, muhtoj va himoyasiz bandalarga
yordam berish niyati bilan yashaydigan mard, tanti insonlar jamoasi ta'riflangan. Ularning
umumiy laqabi “olifta” bo‘lib, jur’at, marhamat, insonsevarlik layoqati va ozlariga
o‘xshaganlardan o‘zishlariga qarab, ularga “nimtayyor”, “tayyor”, “mardi mardon” (mardlar
mardi) unvoni berilar ekan. Adibning yozishicha, oliftalar “Sattor” kalimasi bilan qasam ichib,
“falon ishni gilaman dedimi, boshi ketsa ham uni qilishi lozim edi. Agar qasamini buzsa, aytgan
ishini gilmasa, “nomardlik” bilan mashhur bo‘lib, oliftalar orasidan haydalardi”. Buxoroning
Morkush guzaridan chiggan Muhammadiy maxdum degan kishi oliftalarning mardi maydoni
maqomiga ko‘tarilgan. Biroq uning Barno tayyor otlig’ g'animi nomardlik, pastkashlik va hiyla
bilan uni o‘ldirgan. Ortiqcha tafsilot va badiiy bezaklarsiz vogeani juda samimiy hikoya qilgan
adib odamlarning marhumga munosabatini ham jonli aks ettiradi. Uning o‘zi ham fotihaga
boradi va azaxonaga kelganlardan birining mana bu gaplarini naql qiladi: Muhammadiy
maxdum mard odam edi. Mardlik ko‘yida odamlarga yaxshilik gilardi, foyda yetkazardi... Xudo
rahmat qilsin, giyomatda mardlar qatorida bosh ko‘tarsin...

Gap shundaki, Muhammadiy Maxdumday buxorolik oliftalar fugaro tinchligi, xavfsizligi,
moddiy yo‘gsillik changalida azob chekmasligi uchun kuch-quvvati va himmatini ayamagan
eski juvonmardlar, ya'ni futuvvat ahliga izdosh, maslakdosh zotlar edi. Mardlik, jasorat,
oliyjanoblik, mehr-shafqat va saxovat ular uchun go‘yo kasb, hunar va ixtisoslik bo‘lgan.
Ularday nazari baland, ko‘zi to‘q, niyati xolis, so‘zi bilan amali bir, himmati oliy, elsevar
odamlarni nainki Buxoro, hozir kurrayi zaminni axtarib ham topolmaysiz. Mana sizga
buxoroshunos Ayniy gumanizmi va karomati. Ayniyning badiiy uslubi bilan ilmiy uslubi
o‘rtasida qandaydir yaqinlik, umumiy bir o‘xshashlik bor. Shuning uchun bo‘lsa kerak, uning
ilmiy asarlarida ham til jonli, yengil, ifoda ravon, boshni gangituvchi og‘ir yoki kitobiy

jumlalarga duch kelinmaydi. Masalan, Siz “Mang‘it amirlari tarixi” kitobini o‘qidingiz deylik,
ilmiy asar mutolaa qildingizmi yoki badiiy asarmi - buni uncha farqlamaysiz. Chunki Ayniy fakt
va dalil tanlashdagina emas, talqin, tahlil va fikr-mulohaza ifodasida ham juda.

Natija va monozalar. Sadriddin Ayniy ijodiy merosi vaqt o‘tishi bilan yanada yuksalib,
chuqur tahlil gilinganida uning asl qadr-qiymati ochilib boradigan nodir qalam sohiblaridan
biridir. Olloh unga bir necha yetuk olim va sermahsul ijodkorga yetadigan iste’dod ato etgan.
Ayniyning ilmiy tadqiqotlari shunchalik keng qamrovli va mazmunli bo‘lib, bunday miqyosdagi
asarlarni yaratish ikki-uch fidoiy olimning ham qo‘lidan kelishi mushkul. Ammo bu asarlarning
Ayniy tadqiqotlari bilan sifat va saviya jihatidan bellasha olishi kafolatlanishi qiyin. Uning
“Sudxo‘rning o‘limi” va “Esdaliklar” asarlari ulkan iste’dod sohibining shon-shuhratini jahon
miqyosida yoyishga, muallifiga badiiy haykal singari abadiy barhayotlik baxsh etishga qodir
asarlardir. Bunga ishonch hosil qilish uchun ushbu nodir asarlarning jahonning qaysi tillariga
tarjima qilinganini xayoldan o‘tkazishning o‘zi kifoya. Ayniy hikoya va romanlari, tarixiy
asarlari-chi? Uning she’riyati, shoirlik mahorati va Sharq she’riyatiga qo‘shgan hissasi haqida
biz qanchalik xabardormiz? Afsuski, bu borada yetarlicha ma’lumotga ega emasmiz. Ayniyning
ilmiy-ijjodiy merosini faqat adabiyot, tarix, pedagogika yoki adabiyotshunoslik nuqtai
nazaridangina emas, balki tilshunoslik jihatidan ham tahlil qilish zarur. Ayniy ijodining
beqiyosligi ham aynan shundaki, u boshqalar uddalay olmaydigan, mislsiz ishlarni mohirlik
bilan amalga oshirishga qodir bilim va salohiyat sohibi edi. U ilm va ijod uchun tug‘ilganini
anglab, butun kuch-g‘ayrati va qobiliyatini ilm-fan hamda adabiyot taraqqiyotiga bag‘ishladi.
Ikkinchi jahon urushidan keyingi yillarda yaratilgan asarlar ichida Sadriddin Ayniyning to‘rt
jildlik “Esdaliklar”i alohida ajralib turadi. Shuningdek, “Esdaliklar” va “Sudxo‘rning o‘limi”
qissalari, “Doxunda” va “Qullar” romanlari bolgar, nemis, polyak, venger, xitoy, fransuz, rumin,
hind, chex va boshqa tillarga tarjima qilingan. Ayniy nafaqat yirik yozuvchi, balki zukko olim,
tarixchi va adabiyotshunos sifatida ham o‘zbek va tojik adabiyoti tarixi bo‘yicha muhim ilmiy
tadqiqotlar olib bordi. U O‘rta Osiyo madaniyatiga ulkan hissa qo‘shgan buyuk shoir, olim va
mutafakkirlar - Rudakiy, Sa’diy, Ibn Sino, Vosifiy, Bedil, Alisher Navoiy, Ahmad Donish kabi
siymolar haqida yozgan ilmiy asarlari bilan adabiyotshunoslik va tarix faniga katta ulush
qo‘shdi. Uning ushbu ilmiy izlanishlari uchun unga filologiya fanlari doktori ilmiy darajasi
berilgan. Ayniyning hayot falsafasi va insoniy qarashlari xalq orasida tarbiyaviy hikmat sifatida
yod etiladi. Uning bir ibratli odati shundan iborat ediki, farzandlariga moddiy yordam berishda
o‘ziga xos yondashuvni qo‘llagan. O‘g'li va qizi Moskvada tahsil olayotgan paytda, u o‘g'liga
kamroq, qiziga esa ko‘proq pul yuborgan. Buning sababini so‘raganlarida, shunday javob
bergan: “O‘g‘il bolani to‘qchilik buzadi, qiz bolani esa yo‘qchilik.” Sadriddin Ayniy har bir
asarlarida shuni ko‘rish mumkinki, oilada farzand tarbiyasi, insoniylik fazilatlari, estetik,
mehnat tarbiyasi shakllanishiga ota-onaning roli muhim ekanligini ta’kidlab o‘tadi. Uning
jamiyatning ravnagq topishi uchun har zamon va makonda ham ilm orqali yetishish zarurligini
ta’kidlaydi. Ayniqsa, “Esdaliklar” asari orqali xotira daftarining eng mash'um va eng yorqin
sahifalarini bitadi. Agarki farzandlar ilm olishiga befarqglik asosida yondashuvi, tabaqalashuv
davridagi qashshoq oila farzandlarini madrasalarda ilm olishi uchun qilingan sa’y-harakatlari,
boy oila farzandlariga e’tibor berilishi, uning ilm olishi nafagat o‘zi uchun balki otasining
mansabdor ekanligi bois boshgacha munosabatlarda bo‘lganligi uning asarlarida yorqin
ifodasini topgan.Lekin bunday o‘qish va o‘qitish orqali jamiyat tanazzulga uchraganligi, ilm-
bebaho boylik ekanligi, farzandlari ilm-ma’rifatli jamiyatda yashash ham shaxs kamol topishi

uchun ham juda zarur ekanligini ta’kidlab o‘tadi. Anglash mumkinki, o‘zining fuqarolik
pozitsiyasi nuqtai nazaridan Ayniy xalq orasida ma’rifat, ma'naviyat, adabiyotga oshnolik orqali
ziyo tarqatish, jamiyatdagi ijtimoiy illatlardan hisoblangan isrofgarchilik, maishatparastlik va
boshqa nojo‘ya urf-odatlarga qarshi kurash va umuminsoniy gadriyatlarni rad etmagan holda
ma'naviy qadriyatlarni barqarorlashtirishga oid ko‘plab magqola, felyetonlar bilan davriy
matbuotga chiqish qilgan.

Xulosa. Hech shubhasiz aytish mumkinki, Sadriddin Ayniy ijodi XX asr jahon
adabiyotining eng nodir, e’tiborga loyiq va mazmunan boy sahifalaridan biridir. Uning badiiy
ijjodining asosi ilm, ma’rifat, tarix, hayot va hagiqatdan oziglanadi. Ayniy asarlarini o‘rganish
orqali Sharqning qadimiy tarixi, madaniyati, mumtoz adabiyoti va milliy qadriyatlarini chuqur
anglash imkoniyati ochiladi. Darhaqgiqat, Ayniyni chetlab o‘tib, Rudakiy va Firdavsiy, Sa’diy va
Hofiz, Jomiy va Navoiy, Bedil va Donish kabi buyuk ijodkorlarning adabiy olamiga chuqur kirish
mushkul. Uning ilmiy-adabiy merosi o‘tmish, bugun va kelajakni o‘zaro bog‘lab turuvchi bebaho
oltin halgadir. Jadid degani - yangi degani bo‘lsa, demak, Yangi O‘zbekiston yangilik va yaxshilik
tarafdori bo‘lgan jadidlarning orzusi ham edi, desak yanglishmagan bo‘lamiz. Jahon intellektual
merosi taraqqiyoti tarixida jadid ma’rifatparvarligining ijtimoiy-iqtisodiy, falsafiy g‘oyalarini
bugungi kun talablari nuqtai nazaridan o‘rganish yoshlar milliy-ma’naviy qiyofasini
shakllantirishda, ularni axloqiy yuksaltirishda, turli xil yot g‘oyalardan saqlashda, ular ongida
mafkuraviy immunitetni shakllantirishda muhim tarbiyaviy ahamiyatga egadir. Mushtarak
tariximizning yorqin sahifalarini tashkil etadigan ma’rifatparvar ajdodlarimizning ibratli
faoliyatini, ularning o'z qimmati va ahamiyatini hamon yo‘qotmasdan kelayotgan boy merosini
hamkor davlatlar hamda xalqaro tashkilotlar vakillari, taniqli xorijiy olimlar bilan birgalikda
teran tadqiq va targ'ib etish bizning ustuvor vazifamizdir. Har bir millatning o‘ziga xos bo‘lgan
ma'naviy qadriyatlari umuminsoniy qadriyatlarning bir qismi sanaladi. Bugungi kunda
yoshlarni tarbiyalash, ularni bilim olishga undash hamda jamiyatda o'z kasbining mohir ustasi
bo‘lib, mamlakat taraqqiyotiga munosib hissa qo‘shadigan shaxs sifatida shakllantirishning
gonuniyatlari, qoidalari va usullarini o‘rganuvchi pedagogika va tarbiya fanining rivojlanishi
dolzarb masalalardan biridir. Shu nuqtai nazardan, xalqimiz tarixida muhim o‘rin tutgan
olimlar, jadid pedagoglarining hayoti va pedagogik faoliyatini o‘rganish va tahlil gilish muhim
vazifalardan biri sanaladi. Mana shu jihatdan olib qaralganda, Sadriddin Ayniy yoshlarni ilm-
ma’rifat egallab, ezgu nom qoldirishga chorlagan avlodimizning buyuk vakilidir. Demak,
Sadriddin Ayniy fan fidoyisi, zahmatkash pedagog haqida uning salohiyatli mehnatlari
yuzasidan ma’lumotlarga ko‘proq ega bo‘lish uchun uning har bir asari har bir yoshlarimizning
dunyoqarashini kengaytirishga xizmat qiladi. Ma'rifatparvar, fidoyi yozuvchi, olim, pedagog
Sadriddin Ayniyning barchamizga ibrat bo‘la oladigan umr yo‘llari xalqimiz ma’naviyatini
yuksaltirish va boyitishda muhim ahamiyatga ega.

